
				এই পাতাটির মুদ্রণ সংশোধন করা প্রয়োজন। 
অনল-প্রবাহ ;
মোসলেম জগৎ ! আজি কোন ভাবে আছ নিমগণ ? দেখিছনা দসু্যাগণ করিতেছে কিবা আয়ােজন?
ঐশ্বর্য্য-সভ্যতা-বীর্য্য এবে কাহিনীতে পরিণত ! ইসলাম জননী আজি, যেন হায়! দীনা কাঙ্গালিনী, বিলুপ্ত সে সিংহাসন, পৃথীজয়ী বিক্রান্ত বাহিনী! কোটি কোটি পুত্র আজি হিংসাদ্বেষে রহিয়া মগন হারালি হেলায় ! হায়! সৌভাগ্যের স্বাধীনতা-ধন । তথাপি কাহারো প্রাণে, না জ্বলিল শোকের অনল, এ বিশ্বে সিরাজী শুধু, কেন হায়! শোকার্ত্ত বিহ্বল !
(SSa) হে মোসলেম । একবার, নিদ্রা হতে করি গাত্রোখান, পূরব পশ্চিম জুড়ি, সকলেরে করহ আহবান। দিকে দিকে ফুৎকারিয়া দাও আজ মহা তুর্য্যধ্বনি। শিরায় শিরায় আজ, বহু করে তেজঃ সঞ্জীবনী। যে যেখানে আছ আজি, সবে মিলে হও সন্মিলিত, ” এক পতাকার নীচে মহামস্ত্রে হও রে দীক্ষিত । সোলতান, আমীর, শাহ, তিনে মিলে হয়ে সন্মিলিত, সুষুপ্ত ইসলাম শক্তি, কর আজি পুনঃ জাগরিত। ইসলাম কংগ্রেস এক সবে মিলি করিয়া স্থাপন, উদ্ধার করহ তব দূস্য-হৃত শত সিংহাসন। উড়ুক অম্বরে পুনঃ ইসলামের বিজয় কেতন, দিকে দিকে উঠুকরে, “আল্লাহুর প্রমত্ত গজ্জন। অই শুন মেঘনাদে, মহানবী ঘোষিছে কি বাণী, “লভি বিজয়িনী শক্তি, শত্রুশূন্য করাহ অবনী”।

